
Department of Human Resources 

Havaktuliqiyikkut 
Ministère des Ressources humaines 

 
 
 

P.O. Box 1000, Stn. 400 
Iqaluit, Nunavut  X0A 0H0 

C.P. 1000, Succursale 400 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ: (867) 975-6039 
www.gov.nu.ca 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᐃᑲᔫᑎᒃᓴᑦ ᑎᑎᕋᖅᓯᒪᔪᑦ 

 
ᓄᓇᕗᑦ ᒐᕙᒪᖓ ᐱᓕᕆᐊᖃᒻᒪᕆᒍᒪᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᓯᐊᒻᒪᒃᑎᕆᓂᕐᒥᒡᓗ ᐅᒃᐱᕈᓱᒃᐳᓪᓗ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦᑎᐊᕙᐅᓛᑦ ᐃᓚᖃᕐᒪᑕ ᐃᓄᖕᓂᒃ ᓇᑭᑐᐃᓐᓇᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᙶᖅᑐᓂᑦ. 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᒪᓕᒃᖢᒋᑦ ᖃᓄᖅᑑᕐᓂᖅ (ᓄᑖᓂᒃ ᐃᓱᒪᒃᓴᖅᓯᐅᕈᓐᓇᕐᓂᖅ ᐊᒻᒪ 

ᖃᓄᖅᑑᕈᓐᓇᕐᓂᖅ), ᐃᖅᑲᓇᐃᔭᖅᑎᓂᒃ ᐊᐅᓚᑦᑎᓂᖅ ᐊᓯᖏᓐᓂᒃ ᑎᑎᕋᕐᕕᖕᓂ ᐃᖅᑲᓇᐃᔭᖅᐸᒃᑐᓂᒃ ᓄᓇᕗᑦ ᒐᕙᒪᒃᑯᑦ 

ᐊᐅᓚᑦᑎᔨᖏᓐᓂᒃ ᐊᖓᔪᖅᑳᖏᓐᓂᒡᓗ ᐃᓱᒪᒃᓴᖅᓯᐅᕈᓐᓇᑦᑎᐊᕆᐊᖃᖅᐳᑦ ᐊᒻᒪ ᖃᓄᖅᑑᕈᓐᓇᕐᓗᑎᒃ ᐃᖅᑲᓇᐃᔭᖅᑎᑦ 

ᑕᒪᑐᒥᖓ ᐋᖅᑭᒃᓯᒪᔪᒥᒃ ᑲᔪᓯᑎᑦᑎᑦᑎᐊᖁᓪᓗᒋᑦ. ᓄᓇᕗᑦ ᒐᕙᒪᒃᑯᑦ ᐃᑲᔪᕈᒪᓪᓚᕆᒃᐳᑦ ᐱᓕᕆᕝᕕᖕᓂ 

ᐊᐅᓚᑦᑎᑎᐊᖁᓪᓗᒋᑦ ᐊᑐᓕᖅᑎᑦᑎᓗᑎᒡᓗ ᓄᓇᕗᓕᒫᒥ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᕐᒥᒃ. ᑖᓐᓇ ᑎᑎᖅᑲᖅ 

ᐊᔾᔨᒌᖏᑦᑐᓂᒃ ᐱᕕᒃᓴᓂᑦ ᐊᑐᐃᓐᓇᐅᑎᑦᑎᕗᖅ ᑖᔅᓱᒥᖓ ᐊᑐᓕᖅᑎᑕᐅᔪᒥᒃ ᐃᑲᔪᖅᑐᐃᔪᓂᒃ.    
 
ᑐᑭᓯᑎᑕᐅᕚᓪᓕᕐᓂᖅ 
 

● ᐃᓕᖅᑯᓯᕐᓂᒃ ᑐᑭᓯᑎᑕᐅᕚᓪᓕᕐᓂᕐᒧᑦ ᐱᓕᕆᐊᖅ - ᑖᓐᓇ ᐱᓕᕆᐊᒃᓴᖅ ᐃᓚᖃᕋᔪᒃᐳᖅ ᐃᓐᓇᕐᒥᒃ(ᓂᒃ), 

ᖃᐅᔨᒪᕙᒌᖅᑐᓂᒃ, ᐅᖃᓪᓚᒃᐸᒃᑐᓂᒡᓗ ᑕᐅᑐᒐᖃᓪᓗᐊᑕᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓚᖃᖅᖢᑎᒡᓗ ᐱᔾᔪᑕᐅᔪᓂᒃ ᓲᕐᓗ ᖃᓄᐃᓕᐅᖅᑕᐅᕙᓚᐅᖅᑐᓂᒃ ᓄᓇᕗᒻᒥ, ᐃᓄᐃᑦ ᐃᓅᖃᑎᒌᑦ 

ᐊᓐᓂᕆᔭᖏᓐᓂᒃ, ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᒥᒃ ᐃᓄᐃᓪᓗ ᐃᓕᖅᑯᓯᑐᖃᖏᓐᓄᑦ ᐱᓕᕆᐊᖑᕙᒃᑐᓂᒃ. 

ᑖᓐᓇ ᐅᓪᓗᕐᒥ ᐊᑕᐅᓯᕐᒥᒃ ᐃᓕᓐᓂᐊᒐᒃᓴᐅᕗᖅ ᖃᕆᓴᐅᔭᒃᑯᑦ, ᐃᓚᖏᓐᓂᓪᓗ ᓄᓇᓕᖕᓂ ᐅᐸᒍᑎᓯᒪᕙᒃᖢᑎᒃ.  
● ᐃᖅᑲᓇᐃᔭᖅᑎᑦ ᑐᑭᓯᑎᑕᐅᕚᓪᓕᕐᓗᑎᒃ ᐱᓕᕆᐊᖅ − ᑖᓐᓇ ᐱᓕᕆᐊᖑᔪᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑐᑭᓯᕚᓪᓕᕈᑕᐅᓇᓱᒃᐳᖅ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᐱᓕᕆᔾᔪᓯᖏᓐᓂᒡᓗ, 

ᐋᓐᓂᐊᖅᑐᓕᕆᓂᕐᒥᒃ ᐊᑦᑕᕐᓇᖅᑕᐃᓕᒪᓂᕐᒥᓪᓗ, ᐊᑭᓕᖅᑕᐅᔾᔪᑎᑦ ᐃᑲᔫᓯᐊᓪᓗ ᐊᒻᒪᓗ 

ᐱᓕᒻᒪᒃᓴᕈᑕᐅᔪᓐᓇᖅᑐᑦ ᐱᕙᓪᓕᐊᔾᔪᑕᐅᔪᓐᓇᖅᑐᓪᓗ. ᑖᓐᓇ ᐅᓪᓗᕐᒥ ᐊᑕᐅᓯᕐᒥᒃ ᐃᓕᓐᓂᐊᒐᒃᓴᐅᕗᖅ 

ᖃᕆᓴᐅᔭᒃᑯᑦ, ᐃᓚᖏᓐᓂᓪᓗ ᓄᓇᓕᖕᓂ ᐅᐸᒍᑎᓯᒪᓗᑎᒃ ᐃᓕᓐᓂᐊᕐᓗᑎᒃ.    
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑎᓕᐅᕈᒪᒍᕕᓪᓘᓐᓃᑦ ᐱᓕᒻᒪᒃᓴᒐᒃᓴᓄᑦ, ᓄᓇᕗᑦ ᒐᕙᒪᒃᑯᓐᓂ ᐱᓕᒻᒪᒃᓴᕐᓂᕐᒧᑦ 

ᐅᓪᓗᖅᓯᐅᑖᓄᐊᕐᓗᑎᑦ GN Traing Calendar. 
 
ᐱᓕᒻᒪᒃᓴᕐᓂᖅ ᐱᕙᓪᓕᐊᑎᑦᑎᓂᕐᓗ  
 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐱᓕᒻᒪᒃᓴᖅᑐᓕᕆᔨᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᐅᓚᑦᑎᖃᑦᑕᖅᐳᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐱᓕᒻᒪᒃᓴᒐᒃᓴᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐊᑖᓂ ᐃᓚᖏᑦ 

ᐃᓕᓐᓂᐊᒐᒃᓴᐅᕙᒃᑐᑦ ᓇᓗᓇᐃᖅᓯᒪᕗᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᓯᔾᔨᒐᒃᓴᐅᓗᑎᒃ ᐃᖅᑲᓇᐃᔭᕐᕕᖕᒥᓂ 

https://gov.nu.ca/training-calendar


 
 

 
 
 
 

ᐃᖅᑲᓇᐃᔭᖅᑐᓕᕆᔨᒃᑯᑦ 

P.O. Box 1000, Stn. 400 
Iqaluit, Nunavut  X0A 0H0 

C.P. 1000, Succursale 400 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ: (867) 975-6039 
www.gov.nu.ca 

ᐋᖅᑭᒃᑕᐅᓯᒪᔪᑦ. ᓄᓇᕗᑦ ᒐᕙᒪᒃᑯᑦ ᐱᓕᒻᒪᒃᓴᒐᒃᓴᑦ ᐅᓪᓗᖅᓯᐅᑎᖓ ᓄᑖᙳᕆᐊᖅᑕᐅᒐᔪᒃᐳᑦ 

ᐊᑐᐃᓐᓇᐅᑎᑦᑎᒐᔪᒃᖢᑎᒡᓗ ᓂᕈᐊᖅᑕᐅᔪᓐᓇᖅᑐᓂᒃ ᐃᓕᓐᓂᐊᒐᒃᓴᓂᒃ ᐱᓕᕆᐊᒃᓴᓂᒡᓗ ᐅᑯᓂᖓ ᐱᔾᔪᑕᐅᔪᓂᒃ.   
 

ᖃᕆᓴᐅᔭᓕᕆᔭᕆᐅᖅᓴᓂᖅ 
ᖃᕆᓴᐅᔭᓕᕆᔭᕆᐅᖅᓴᓂᖅ ᐃᓚᒋᔭᐅᓪᓚᕆᒃᐳᖅ ᓇᓕᐊᖕᓂᑐᐃᓐᓇᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᖃᐅᑕᒫᑦ 

ᐱᓕᕆᐊᖏᓐᓂᒃ, ᐱᓗᐊᖅᑐᒥ ᐃᖅᑲᓇᐃᔭᖅᑎᓄᑦ ᐅᖓᓯᒃᑐᒥ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔪᓄᑦ, ᐅᕝᕙᓘᓐᓃᑦ 

ᐊᖓᔪᖅᑳᒥᓄᑦ ᑐᓴᖅᑎᑦᑎᕙᒃᑐᓄᑦ ᓄᓇᓕᖕᓂ ᐊᔾᔨᒌᙱᑦᑐᓂᒃ.  Microsoft Office-ᒧᑦ ᐃᑲᔪᖅᑐᐃᔾᔪᑎ 

ᐊᑐᐃᓐᓇᐅᕗᖅ Quick Start-ᒥ ᐊᔪᕆᖅᓲᔾᔨᔪᑦ Microsoft 365 ᐊᐅᓚᑦᑎᔾᔪᑎᓕᒫᓄᑦ. ᐅᑯᐊᑦᑕᐅᖅ 

ᐃᓕᓐᓂᐊᒐᒃᓴᐃᑦ ᐊᑐᐃᓐᓇᐅᑐᐃᓐᓇᕆᐊᓖᑦ ᓄᓇᕗᑦ ᒐᕙᒪᒃᑯᓐᓂ ᐱᓕᒻᒪᒃᓴᒐᒃᓴᑦ ᐅᓪᓗᖅᓯᐅᑎᖓᓂ.   
● ᖃᕆᓴᐅᔭᒃᑯᑦ ᐱᓕᕆᖃᑎᒌᑦ 
● ᖃᕆᓴᐅᔭᒃᑯᑦ ᑎᑎᕋᕈᑎ 
● Microsoft OneDrive 
● Microsoft Excel 
● Microsoft SharePoint  

 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐃᑭᐊᖅᑭᕕᒃᑰᕈᑎᖓᑕ ᒪᒃᐱᖅᑐᒐᖓᓂ ᖃᔅᓯᑲᓪᓚᖕᓂᒃ 

ᐊᑦᑕᑕᕐᕕᐅᔪᓐᓇᖅᑐᓂᒃ ᐊᑐᒐᒃᓴᓂᓪᓗ ᐊᑐᐃᓐᓇᐅᑎᑦᑎᒋᕗᑦ ᐃᖅᑲᓇᐃᔭᖅᑎᑦ ᓱᖏᐅᑎᓴᖁᓪᓗᒋᑦ ᐱᓕᒻᒪᒃᓴᕐᓗᑎᒡᓗ 

ᖃᕆᓴᐅᔭᒃᑯᑦ−ᐊᒃᑐᐊᓂᓕᖕᓂᑦ ᖃᕆᓴᐅᔭᓕᕆᔾᔪᑎᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᐊᑐᐃᓐᓇᐅᓪᓗᑎᒃ 

ᖃᕆᓴᐅᔭᖏᓐᓂ.  ᖃᕆᓴᐅᔭᒃᑯᑦ ᓴᐳᔾᔨᓯᒪᓂᕐᒧᑦ ᐅᔾᔨᕈᓱᖕᓂᐅᑉ ᒥᒃᓵᓄᑦ ᐱᓕᒻᒪᒃᓴᕈᑎᓂᒃ ᖃᐅᔨᒃᑲᓐᓂᕈᒪᒍᕕᑦ, ᐅᓇ 

ᓇᕿᓪᓗᒍ: ᖃᕆᓴᐅᔭᒃᑯᑦ ᓴᐳᔾᔨᓂᕐᒧᑦ ᐅᔾᔨᕈᓱᖕᓂᐅᑉ ᒥᒃᓵᓄᑦ ᐱᓕᒻᒪᒃᓴᕐᓂᖅ.  
 
ᐱᓕᕆᖃᑎᒌᖕᓂᖅ ᑲᑐᔾᔨᖃᑎᒌᖕᓂᕐᓗ 
ᑐᓴᐅᒪᖃᑦᑕᐅᑎᓂᖅ ᐱᓕᕆᖃᑎᒌᖕᓂᕐᓗ ᐊᒃᓱᕈᕐᓇᖅᓯᔪᓐᓇᖅᐳᖅ ᐃᖅᑲᓇᐃᔭᖅᑎᓕᒫᑦ ᓇᔫᑎᔪᐃᓐᓇᐅᙱᑉᐸᑕ. ᐅᑯᐊ 

ᑕᒡᕙ ᐃᓕᓐᓂᐊᒐᒃᓴᐃᑦ ᐊᑐᐃᓐᓇᐅᑐᐃᓐᓇᕆᐊᓖᑦ ᓄᓇᕗᑦ ᒐᕙᒪᒃᑯᓐᓂ ᐱᓕᒻᒪᒃᓴᒐᒃᓴᑦ ᐅᓪᓗᕐᓯᐅᑖᓂᑦ 

ᐃᖅᑲᓇᐃᔭᖅᑎᓂᑦ ᐃᑲᔪᖅᑐᐃᓪᓗᑎᒃ ᐊᔪᕈᓐᓃᖅᐸᓪᓕᐊᖁᓪᓗᒋᑦ ᐱᓕᕆᖃᑎᒌᒃᐸᓪᓕᐊᓗᑎᒃ:                                                                     
● ᑐᓴᐅᒪᖃᑎᒌᑦᑎᐊᕐᓂᖅ 
● ᐱᓕᕆᖃᑎᒌᑦᑎᐊᓕᕐᓗᑎᒃ ᐱᓕᕆᖃᑎᒌᒃᑐᑦ   
● ᐊᑲᐅᙱᓪᓕᐅᕈᑎᓂᑦ ᐋᖅᑭᒃᓱᐃᓂᖅ 
● ᐋᔩᖃᑎᒌᒃᑎᑦᑎᔭᕆᐅᖅᓴᓂᖅ ᐃᓕᓐᓂᐊᖅᑎᑦᑎᔭᕆᐅᖅᓴᓂᕐᓗ  

  
ᐃᖅᑲᓇᐃᔮᕆᔭᐅᔪᒪᔪᓕᕆᔨ  
ᓄᓇᕗᑦ ᒐᕙᒪᒃᑯᑦ ᐅᓄᖅᑐᓂᒃ ᐃᓕᓐᓂᐊᒐᒃᓴᓂᒃ ᐱᓕᕆᐊᒃᓴᓂᒡᓗ  ᐊᑐᐃᓐᓇᐅᑎᑦᑎᖃᑦᑕᖅᐳᑦ ᐃᖅᑲᓇᐃᔭᖅᑎᓄᑦ 

ᐊᓯᔾᔨᒋᐊᒐᒃᓴᒥ ᐃᖅᑲᓇᐃᔭᕐᕕᓕᖕᓄᑦ ᐊᖓᔪᖅᑳᖑᕆᐅᖅᓴᔪᒪᔪᓂᑦ ᐊᐅᓚᑦᑎᔨᙳᕆᐅᖅᓴᔪᒪᔪᓂᑦ.  ᑕᐃᒪᐃᑦᑐᑦ 

https://www.gov.nu.ca/training-calendar
https://support.microsoft.com/en-au/office/microsoft-365-quick-starts-25f909da-3e76-443d-94f4-6cdf7dedc51e
https://gov.nu.ca/training-calendar

ᐃᓕᓐᓂᐊᒐᒃᓴᑦ ᐃᓚᓕᐅᔾᔭᐅᑦᑎᐊᕈᓐᓇᖅᐳᑦ ᐅᖃᖃᑎᒌᒃᑐᓂᑦ ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᐸᕐᓇᐅᑎᒥᒃ 

ᐃᖅᑲᓇᐃᔭᖅᑎᖏᓐᓄᑦ.  ᐅᑯᐊ ᐃᓚᖏᑦ ᐆᒃᑑᑎᒋᔭᐅᔪᑦ:    
● ᕼᐃᕗᓕᖅᑎᒃᕼᐊᓄᑦ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᒃᓴᖅ 
● ᖁᑦᑎᖕᓂᖅᓴᒥᒃ ᐊᒡᓚᕝᕕᓕᕆᔨᓪᓚᕆᐅᓂᕐᒧᑦ ᓇᓗᓇᐃᒃᑯᑕᖅᑖᕐᓂᕐᒧᑦ ᐱᓕᕆᐊᖅ 
● ᓯᕗᓕᖅᑎᐅᓂᖅ: ᐃᖅᑲᓇᐃᔭᖅᑎᒥᒃ ᐊᐅᓚᑦᑎᔨᙳᖅᑎᑦᑎᓂᖅ 
● ᐱᓕᕆᐊᒃᓴᓂᒃ ᐊᐅᓚᑦᑎᔭᕆᐅᖅᓴᓂᖅ ᐊᒡᓚᕝᕕᓕᕆᔨᓪᓚᕆᖕᓄᑦ 
● ᐊᖓᔪᖅᑳᑉ ᐱᓕᕆᐊᒃᓴᖏᑦ 
● ᓯᕗᓕᖅᑎᐅᓗᑎᑦ ᓂᐱᖃᖅᐸᓪᓕᐊᓂᖅ ᓴᖅᑭᔮᕐᓗᑎᑦ ᐊᒃᑐᐃᓂᕐᓗ 
● ᐊᐅᓚᑦᑎᔭᕆᐅᖅᓴᓂᖅ ᐊᐅᓚᑦᑎᔨᐅᙱᑦᑐᓄᑦ 

 
 
ᐃᑭᐊᖅᑭᕕᒃᑯᑦ ᐊᐅᓚᑦᑎᔨᑦ ᐱᓕᒻᒪᒃᓴᖅᑎᑕᐅᔪᑦ   
ᓄᓇᕗᑦ ᒐᕙᒪᒃᑯᑦ ᐃᓕᓴᖅᓯᔪᑦ ᐊᔪᙱᑦᑕᕆᐊᓕᖏᓐᓂ ᐃᑲᔫᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ ᐊᐅᓚᑦᑎᔨᐅᓂᐊᕐᓗᓂ 

ᐊᓯᐊᓂ ᐃᓂᖃᕐᓗᓂ. ᐊᖓᔪᖅᑳᑦ ᐊᐅᓚᑦᑎᔨᓪᓗ ᐱᓕᒻᒪᒃᓴᕈᑎᒃᓴᓂᒃ ᕿᓂᖅᑐᑦ ᑖᒃᑯᓂᖓ ᐊᔪᕈᓐᓃᖅᓴᕈᑎᓂᒃ 

ᐃᓕᓐᓂᐊᒐᒃᓴᓂᒃ ᓇᓂᓯᑐᐃᓐᓇᕆᐊᓕᑦ ᓄᓇᕗᑦ ᒐᕙᒪᒃᑯᓐᓂ ᐱᓕᒻᒪᒃᓴᒐᒃᓴᑦ ᐅᓪᓗᖅᓯᐅᑖᓂᑦ. ᐃᓕᓐᓂᐊᒐᒃᓴᑦ 

ᒪᓂᒪᑎᑕᐅᓲᑦ ᐃᓛᒃᑰᖅᖢᑎᒃ ᐃᓕᓐᓂᐊᒐᒃᓴᐅᓪᓗᑎᒃ ᐅᕝᕙᓘᓐᓃᑦ ᐃᓕᓐᓂᐊᖅᑕᐅᓪᓗᑎᒃ ᐊᕐᕌᒍᖓ ᐊᑐᖅᑎᓪᓗᒍ. ᐅᑯᐊ 

ᐃᓚᖏᑦ ᐃᓕᓐᓂᐊᒐᒃᓴᐅᑐᐃᓐᓇᕆᐊᓖᑦ: 
● ᐃᑭᐊᖅᑭᕕᒃᑯᑦ ᑲᑎᒪᖃᑎᖃᕐᓂᖅ ᐱᓕᕆᖃᑎᒌᒃᑐᓂᑦ 
● ᐊᐅᓚᑦᑎᓂᖅ ᖃᕆᓴᐅᔭᒃᑯᑦ ᐱᓕᕆᖃᑎᒌᒃᑐᓂᑦ 
● ᐃᑲᔪᖅᑐᐃᔾᔪᑏᑦ ᓯᕗᓕᖅᑎᑦᑎᐊᕙᐅᓂᕐᒥᒃ ᐊᓂᒍᐃᑲᐅᑦᑐᕈᓐᓇᕐᓂᕐᒥᓪᓗ 

 
ᐃᓄᖕᓄᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᖅᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ 
ᑎᑎᕋᖅᓯᒪᓂᖓ 23−ᒥ ᓄᓇᕗᒻᒥ ᐊᖏᕈᑎᖓᓂ ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᐃᔨᖃᕆᐊᖃᖅᐳᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ ᓄᓇᕗᒻᒥ. ᑖᓐᓇ ᑐᕌᒐᕆᔭᐅᔪᖅ ᒪᓕᒃᖢᒍ, ᓄᓇᕗᑦ ᒐᕙᒪᒃᑯᑦ ᐊᔾᔨᒌᙱᑦᑐᓂᒃ ᐱᓕᒻᒪᒃᓴᒐᒃᓴᓂᒃ 

ᐱᕙᓪᓕᐊᔾᔪᑎᓂᓪᓗ ᒪᓂᒪᑎᑦᑎᕗᑦ (ᓯᕗᒻᒧᐊᖃᑎᒌᑦ ᐱᓕᒻᒪᒃᓴᒐᒃᓴᐃᑦ) ᐃᓄᖕᓄᑦ ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔭᖅᑎᐅᔪᓄᑦ ᐃᖅᑲᓇᐃᔮᒥᓂᒃ ᐱᕙᓪᓕᐊᔾᔪᑎᒋᓂᐊᖅᑕᒥᓂᒃ ᐃᓚᓕᐅᔾᔭᐅᔪᓐᓇᖅᖢᓂᓗ ᐱᓕᒻᒪᒃᓴᒐᒃᓴᑦ 

ᐸᕐᓇᐅᑎᖓᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᑦ. 
● ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ − ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓗᓂ ᓄᖅᑲᖓᔪᒧᑦ ᐃᑲᔫᓯᐊᖑᕗᖅ 

ᐃᓄᖕᓄᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓐᓄᒃᑎᑦᑎᓂᐊᕐᓗᑎᒃ ᐃᖅᑲᓇᐃᔮᒃᓴᓂᒃ 

ᐃᓐᓄᒃᑕᐅᔪᓐᓇᐃᓪᓕᔪᓂᒃ ᓄᓇᕗᑦ ᒐᕙᒪᒃᑯᓐᓂ.  
● ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ - ᐃᓚᐅᖃᑕᐅᔪᓂᒃ ᐱᓕᕆᑎᑦᑎᖃᑦᑕᖅᐳᑦ ᓂᕈᐊᕆᔭᒥᓂᒃ ᑕᖅᑭᓄᑦ 12-

ᓄᑦ ᐃᖅᑲᓇᐃᔮᒥᓂᒃ ᐱᕙᓪᓕᐊᖁᓪᓗᒍ. 

https://www.gov.nu.ca/human-resources/information/hivuliqtikhanut-leadership-development-program
https://gov.nu.ca/human-resources/information/amaaqtaarniq-education-program
https://gov.nu.ca/human-resources/information/career-broadening-program

● ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᕐᓂᖅ ᓴᖅᑭᑎᑕᐅᓯᒪᓪᓗᓂ ᐃᓄᐃᑦ ᐊᐅᓚᑦᑎᔨᐅᓂᕐᒧᑦ 

ᐃᖅᑲᓇᐃᔮᓖᑦ ᐅᓄᖅᓯᒋᐊᖁᓪᓗᒋᑦ−ᑐᑭᒧᐊᒃᑎᑦᑎᔨᑦ (ᑐᑭᒧᐊᑦᑎᑦᓯᔨ, ᐊᐅᓚᑦᑎᔨᑦ, ᐊᖓᔪᖅᑳᖅ ᐊᓯᖏᓪᓗ) 

ᖃᐅᔨᒪᔨᑕᒻᒪᕇᑦ ᓴᖅᑭᑎᑕᐅᓯᒪᔪᑦ (ᐊᔾᔨᖃᙱᑦᑐᒥ ᐱᓕᕆᕝᕕᖕᒥ) ᓄᓇᕗᑦ ᒐᕙᒪᖓᓂ.  
 
ᐱᕚᓪᓕᕈᑎᒃᓴᓄᑦ ᐊᑭᓕᒃᑲᓐᓂᕆᐊᓖᑦ  
ᓇᓗᓇᐃᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖓ 310: ᐱᓕᕆᔨᓪᓚᕆᙳᖅᐸᓪᓕᐊᓂᕐᒧᑦ ᐊᑭᓕᕆᐊᓖᑦ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ, ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᖃᖅᑐᑦ ᐊᒻᒪ ᐱᓕᕆᐊᒃᓴᑦ 

ᐊᑐᐃᓐᓇᐅᑲᐅᑎᒋᙱᑦᑐᑦ ᓄᓇᕗᑦ ᒐᕙᒪᒃᑯᑦ ᐱᓕᒻᒪᒃᓴᕐᓂᕐᒧᑦ ᐅᓪᓗᖅᓯᐅᑎᖓᓂ ᐅᕝᕙᓘᓐᓃᑦ ᐱᓕᕆᕝᕕᖕᒥᓂ, 

ᐱᓇᔪᒍᓐᓇᖅᐳᑦ ᑮᓇᐅᔭᑎᒍᑦ ᐃᑲᔫᑎᓂᒃ ᐱᓕᕆᕝᕕᖕᒥ ᓯᓚᑖᓂᙶᖅᑐᓂᒃ ᐃᓕᓐᓂᐊᒐᒃᓴᓂᒃ. ᑕᒪᒃᑯᐊ ᐃᓕᓐᓂᐊᒐᒃᓴᐃᑦ 

ᐱᓕᕆᐊᖑᔪᓐᓇᖅᐳᑦ ᖃᕆᓴᐅᔭᒃᑯᑦ ᐊᐅᓚᑦᑎᓗᑎᒃ, ᑭᓱᑐᐃᓐᓇᕐᒥᓪᓘᓐᓃᑦ ᐃᓕᓐᓂᐊᒐᒃᓴᒥᒃ ᐱᔪᖃᕆᐊᖃᖅᐸᑦ 

ᐃᖅᑲᓇᐃᔭᖅᑎᒥᑦ ᐃᖅᑲᓇᐃᔮᒥᓂᒃ ᑲᔪᓯᑦᑎᐊᕐᓂᐊᕐᓗᓂ. 
 
ᓄᓇᕗᑦ ᒐᕙᒪᖓᓂ ᐱᓕᒻᒪᒃᓴᕐᓂᕐᒧᑦ ᑮᓇᐅᔭᐃᑦ   
ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᓲᖑᖕᒥᔪᑦ ᒪᕐᕉᖕᓂ ᑮᓇᐅᔭᓂᒃ ᐃᑲᔫᑎᒃᓴᓂᒃ ᐱᓕᒻᒪᒃᓴᒐᒃᓴᓄᑦ. ᓯᕗᓪᓕᖅ ᐱᓕᒻᒪᒃᓴᕐᓂᕐᒧᑦ 

ᑮᓇᐅᔭᑦ ᐃᑲᔫᑕᐅᔪᓐᓇᖅᑐᑦ ᐱᓕᕆᕝᕕᖕᒥ ᕿᓂᖅᑎᓪᓗᒋᑦ ᓇᓗᓇᐃᖅᑕᐅᓯᒪᔪᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐅᕝᕙᓘᓐᓃᑦ 

ᐋᖅᑭᒃᑕᐅᓯᒪᔪᓂᒃ ᐱᓕᕆᐊᒃᓴᓂᒃ ᐱᕙᓪᓕᐊᑎᑕᐅᔪᓂᒃ ᐊᑐᐃᓐᓇᐅᙱᑦᑐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᒻᒪᒃᓴᒐᒃᓴᑦ 

ᐅᓪᓗᖅᓯᐅᑎᖓᓂ  . ᑖᒃᑯᐊ ᑮᓇᐅᔭᑦ ᐊᑭᓕᐅᑕᐅᓲᖑᕗᑦ ᐊᐅᓪᓚᕈᑎᓄᑦ ᐃᓕᓴᐃᔨᓄᑦ, ᐊᒻᒪ ᐅᓄᓗᐊᙱᑦᑐᓂᑦ 

ᖃᖓᑦᑕᐅᑎᒃᓴᖃᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕘᓕᒫᒥ ᐱᓕᒻᒪᒃᓴᕐᓂᐊᖅᑐᑦ (ᐊᖏᖅᑕᐅᒃᐸᑦ).   
 
ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕆᐊᕐᓗᑎᒃ ᐊᐅᓪᓚᖃᑦᑕᖅᑐᓄᑦ ᑮᓇᐅᔭᑦ  
ᐱᖃᑖ ᐱᓕᒻᒪᒃᓴᕐᓂᖅ ᐊᐅᓪᓚᖃᑦᑕᕐᓂᕐᒧᑦ ᑮᓇᐅᔭᑦ ᐃᓄᐃᑦ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᖓᓂ 

ᐃᓕᓐᓂᐊᕆᐊᕈᓐᓇᖁᓪᓗᒋᑦ ᐊᐅᓪᓚᕐᓗᑎᒃ ᐊᓯᖏᓐᓄᑦ ᓄᓇᓕᖕᓄᑦ ᐃᓕᓐᓂᐊᕆᐊᕐᓗᑎᒃ ᓄᓇᕗᑦ ᐃᓗᐊᓂ 

ᓯᓚᑖᓂᓪᓘᓐᓃᑦ. ᑕᒪᕐᒥᒃ ᑮᓇᐅᔭᐃᑦ ᒥᒃᓵᓄᑦ ᑐᑭᓯᒋᐊᕈᑎᒃᓴᐃᑦ ᐱᖃᓯᐅᔾᔭᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ.   
 
 
ᐱᓕᕆᐊᖏᓐᓂᑦ ᐊᐅᓚᑦᑎᓂᖅ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ, ᑕᐃᒃᑯᐊᓗ ᐊᓯᔾᔨᒋᐊᒐᒃᓴᒥᒃ ᐃᖅᑲᓇᐃᔭᕐᕕᖕᒥ ᐋᖅᑭᒃᓯᔪᓐᓇᖅᑐᑦ, ᐊᕐᕌᒍᑕᒫ 

ᐱᓕᕆᐊᖏᓐᓂ ᕿᒥᕐᕈᔭᐅᔪᓐᓇᖅᐳᑦ. ᓄᓇᕘᓕᒫᒥ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ ᒪᓕᒃᖢᒍ, ᐊᕐᕌᒍᑕᒫᑦ 

ᐱᓕᕆᐊᖏᓐᓂ ᕿᒥᕐᕈᓂᖅ ᓇᔫᑎᓗᑎᒃ ᐱᓕᕆᐊᖑᓗᓂ ᐱᐅᓇᔭᖅᐳᖅ (ᖃᕆᓴᐅᔭᒃᑯᓪᓘᓐᓃᑦ ᐱᔭᕆᐊᖃᖅᐸᑦ). 

ᑲᑎᒪᖃᑦᑕᕈᓐᓇᖅᐳᑦ ᑕᐅᑐᖃᑦᑕᐅᑎᓗᑎᒃ ᖃᕆᓴᐅᔭᒃᑯᑦ ᐅᖃᓘᑎᒃᑯᓪᓘᓐᓃᑦ. ᐊᖓᔪᖅᑳᑦ ᐃᖅᑲᓇᐃᔭᖅᑎᓪᓗ 

ᐅᖃᖃᑎᒌᖃᑦᑕᕐᓂᐊᕐᒥᔪᑦ ᐃᕐᖐᓐᓈᖅᑕᐅᒃᑯᑦ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 316 ᐱᓕᕆᐊᖏᓐᓂᑦ ᐊᐅᓚᑦᑎᔾᔪᑎᑦ ᐱᖃᓯᐅᔾᔨᔪᑦ ᖃᐅᔨᒪᔾᔪᑎᓂᑦ 

ᑎᑎᕋᖅᓯᒪᔪᓂᑦ ᐊᔾᔨᒌᖏᑦᑐᓂᓪᓗ ᐊᑐᖅᑕᐅᔪᓐᓇᖅᑐᓂᑦ ᑖᔅᓱᒧᖓ ᐱᓕᕆᔾᔪᓯᕐᒥᑦ ᐃᑲᔪᖅᑐᐃᓪᓗᑎᒃ:  

https://gov.nu.ca/sites/default/files/hrm310_professional_development_fees_0.pdf
https://gov.nu.ca/human-resources/information/human-resources-manual
https://gov.nu.ca/training-calendar
https://gov.nu.ca/eia/information/training-fund
https://gov.nu.ca/eia/information/training-fund
https://www.gov.nu.ca/hr/information/training-travel-fund
https://gov.nu.ca/sites/default/files/hrm316_performance_management_system3_0.pdf

P.O. Box 1000, Stn. 400 
Iqaluit, Nunavut  X0A 0H0 

C.P. 1000, Succursale 400 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ: (867) 975-6039 
www.gov.nu.ca 

 
ᐱᓕᕆᐊᖏᓐᓂ ᐊᐅᓚᑦᑎᓂᕐᒧᑦ ᖃᐅᔨᒪᔾᔪᑎᑦ ᐅᖃᓕᒫᒐᖅ  
ᐱᓇᓱᐊᖅᑕᐅᔪᑦ ᒪᓕᒃᑕᐅᔭᕆᐊᖃᖅᑐᓪᓗ ᐋᖅᑭᒃᓯᒪᓂᖏᓐᓄᑦ ᑎᑎᕋᕆᐊᓕᒃ 
ᐱᓕᒻᒪᒃᓴᕐᓂᕐᒧᑦ ᐊᒻᒪ  ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎ 
ᐱᓕᕆᐊᖏᓐᓂ ᕿᒥᕐᕈᓂᕐᒧᑦ ᑎᑎᕋᕆᐊᓕᒃ 
ᐃᖅᑲᓇᐃᔭᓕᓵᖅᑐᓄᑦ ᐱᓕᕆᐊᕆᔭᐅᔪᓂᒃ ᖃᐅᔨᓴᖅᑕᐅᔾᔪᑎᒧᑦ ᑎᑎᕋᕐᕕᒃᓴᖅ 
 
ᐱᓕᒻᒪᒃᓴᕐᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᑦ 
ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᐸᕐᓇᐅᑦ ᐱᕕᒃᓴᑦᑎᐊᕙᐅᕗᖅ ᓄᓇᕗᑦ ᒐᕙᒪᒃᑯᑦ ᐊᖓᔪᖅᑳᖏᓐᓄᑦ 

ᐱᓕᕆᖃᑎᖃᕈᓐᓇᕐᓗᑎᒃ ᐃᖅᑲᓇᐃᔭᖅᑎᖏᓐᓂᒃ ᐃᓱᒪᒋᔭᖏᓐᓂᒃ ᓈᓚᒡᓗᒋᓪᓗ ᓄᓇᕗᑦ ᒐᕙᒪᒃᑯᓐᓂ 

ᓯᕗᓂᒃᓴᕆᓂᐊᖅᑕᖓᓂ. ᑖᓐᓇ ᐱᕙᒌᔭᖅᑕᐅᓯᒪᔪᖅ ᓇᓗᓇᐃᖅᓯᕗᖅ ᑕᒪᐃᓐᓂᒃ ᐱᓕᕆᕝᕕᒋᔭᐅᔫᑉ ᑐᕌᕆᔭᖏᓐᓂᒃ 

ᐃᖅᑲᓇᐃᔭᖅᑎᓪᓗ ᐃᖅᑲᓇᐃᔮᖏᓐᓄᑦ ᑐᕌᕆᔭᐅᔪᓂᒃ ᐅᖃᐅᓯᐅᓯᒪᔪᑎᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ 

316−ᒥ ᐱᓕᕆᐊᖃᕐᓂᕐᒧᑦ ᐊᐅᓚᑦᑎᓂᕐᒧᑦ ᖃᐅᔨᒪᔾᔪᑎᑦ ᒪᒃᐱᖅᑐᒐᑦ.  
 
ᐃᖅᑲᓇᐃᔭᖅᑎᑦ ᖃᓄᐃᙱᑦᑎᐊᕐᓂᖏᑦ 
ᓄᓇᕗᑦ ᒐᕙᒪᒃᑯᑦ ᐊᒃᓱᕈᖅᖢᑎᒃ ᐃᑲᔪᖅᑐᐃᓇᓱᖃᑦᑕᖅᐳᑦ ᐃᖅᑲᓇᐃᔭᖅᑎᓕᒫᓂᒃ ᐊᑕᖏᖅᖢᒋᑦ. ᓄᓇᕗᒻᒥ ᒐᕙᒪᒃᑯᑦ 

ᐱᓕᒻᒪᒃᓴᐃᓂᕐᒧᑦ ᐅᓪᓗᖅᓯᐅᑎᖓ ᐃᓕᓐᓂᐊᒐᒃᓴᓂᒃ ᐊᑐᐃᓐᓇᐅᑎᑦᑎᕗᖅ ᐃᓅᓯᖃᑦᑎᐊᖁᓪᓗᒋᑦ 

ᐊᒃᓱᕈᕐᓇᖅᑐᖅᓯᐅᖅᑐᓪᓗ ᐊᐅᓚᑦᑎᖁᓪᓗᒋᑦ. ᐅᑯᐊ ᐃᓚᖏᑦ ᐃᓕᓐᓂᐊᒐᒃᓴᐅᑐᐃᓐᓇᕆᐊᓖᑦ:   
● ᐱᕕᖃᑦᑎᐊᕈᓐᓇᕐᓂᖅ ᐱᓕᕆᐊᒃᓴᒥᓂᓪᓗ ᐊᐅᓚᑦᑎᔪᓐᓇᕐᓂᖅ 
● ᑲᒪᒋᔭᖃᕐᓂᖅ ᐱᔭᕆᐊᑐᔪᓂᒃ ᐊᒃᓱᕈᓐᓇᖅᑐᖅᓯᐅᖅᑐᓂᓪᓗ 
● ᓯᕗᓕᖅᑎᐅᓂᖅ ᐃᒃᐱᒋᔭᒥᓂᒃ ᐅᔾᔨᕈᓱᑦᑎᐊᕐᓂᕐᒧᑦ  

 
ᓄᓇᕗᑦ ᒐᕙᒪᖓ ᐃᖅᑲᓇᐃᔭᖅᑐᓕᒫᑦ ᐊᑐᕈᓐᓇᕐᒥᔪᑦ ᐃᖅᑲᓇᐃᔭᖅᑎᓄᑦ ᐃᓚᒌᓄᓪᓗ ᐃᑲᔫᑎᓂᑦ ᐊᑭᖃᙱᑦᑐᒥᒃ, 

ᐃᒻᒥᓄᑦ ᐃᓅᓯᓕᕆᔨᖃᕈᓐᓇᖅᖢᑎᒃ ᐃᖅᑲᓇᐃᔭᖅᑏᑦ, ᐊᐃᑉᐸᖏᑦ ᕿᑐᕐᙵᖏᓪᓗ.  ᖃᓪᓗᓈᑎᑐᑦ ᐅᐃᕖᑎᑐᓪᓗ 

ᐊᑐᐃᓐᓇᐅᕗᑦ ᐊᒻᒪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐊᑐᐃᓐᓇᐅᒋᓪᓗᑎᒃ ᑐᓵᔨᖃᕐᓗᑎᒃ.  ᐃᖅᑲᓇᐃᔭᖅᑏᑦ ᐃᓚᒌᓪᓗ 

ᐅᖄᓚᔪᓐᓇᖅᑐᑦ ᐊᑭᖃᙱᑦᑐᒧᑦ ᓈᓴᐅᑎᒧᑦ 1-800-663-1142−ᒧᑦ.   
 
ᐃᓕᓐᓂᐊᒐᒃᓴᐃᑦ ᓇᖕᒥᓂᖅ ᐱᕙᓪᓕᐊᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ ᐊᑐᐃᓐᓇᐅᖕᒥᔪᑦ ᐃᖅᑲᓇᐃᔭᖅᑎᓄᑦ ᐃᓚᒌᓄᓪᓗ 

ᐃᑲᔫᑎᑦ ᐃᑭᐊᖅᑭᕕᒃᑰᕈᑖᒍᑦ, ᓲᕐᓗ ᐃᖅᑲᓇᐃᔮᒥᒃ ᐃᓅᓯᕐᒥᒃ ᓇᓕᒧᒌᒃᑎᑎᓂᖅ ᐊᒻᒪᓗ ᓇᖕᒥᓂᖅ ᑮᓇᐅᔭᓕᕆᓂᕐᒥᒃ 

ᐊᐅᓚᑦᑎᓂᖅ.   
 
 
ᐃᑲᔫᑎᒃᓴᑦ ᖃᓄᐃᓕᐅᕈᑕᐅᔪᓐᓇᖅᑐᓪᓗ ᐊᐅᓚᑦᑎᓂᐊᕐᓗᓂ ᐱᓕᕆᓂᐊᕐᓗᓂᓗ ᖃᕆᓴᐅᔭᒃᑯᑦ 

https://gov.nu.ca/sites/default/files/performance_management_objectives_and_standards_setting_form_-_unlocked_8_fillable_form.pdf
https://gov.nu.ca/sites/default/files/training_and_plan_0.doc
https://gov.nu.ca/sites/default/files/performance_review_form_1.pdf
https://gov.nu.ca/sites/default/files/probationary_performance_review_form_6_months_1.pdf
https://view.officeapps.live.com/op/view.aspx?src=https%3A%2F%2Fgov.nu.ca%2Fsites%2Fdefault%2Ffiles%2Ftraining_and_plan_0.doc&wdOrigin=BROWSELINK
https://gov.nu.ca/sites/default/files/hrm316_performance_management_guidelines_handbook_0.pdf
https://gov.nu.ca/training-calendar

● ᐊᐅᓚᑦᑎᔨᓕᒫᑦ ᐊᖓᔪᖅᑳᓕᒫᓪᓗ ᑎᓕᐅᖅᑕᐅᕗᑦ ᖃᐅᔨᒋᐊᖃᑦᑕᖁᔭᐅᓪᓗᑎᒃ ᐃᖅᑲᓇᐃᔭᖅᑎᒥᓄᑦ 

ᐅᖃᓘᑎᒃᑯᑦ, ᐃᕐᖐᓐᓈᖅᑕᐅᒃᑯᑦ, ᐅᖄᓚᐅᑎᕋᓛᒃᑯᑦ ᐊᒻᒪ/ᐅᕝᕙᓘᓐᓃᑦ Microsoft Teams−ᑯᓐᓄᑦ. ᑖᒃᑯᐊ 

ᖃᐅᔨᒋᐊᕐᕕᐅᔪᓐᓇᖅᑐᑦ ᐃᖅᑲᓇᐃᔭᕐᕕᖕᒥᓂ ᐱᔾᔪᑎᖃᕈᓐᓇᖅᑐᑦ ᐊᒻᒪ/ᐅᕝᕙᓗᓃᑦ ᖃᕆᓴᐅᔭᒃᑯᑦ 

"ᑳᐱᑐᕐᓗᑎᒃ/ᑏᑐᕐᓗᑎᒃ ᐅᖃᒪᔭᕐᓗᑎᒃ" ᐱᓕᕆᖃᑎᒌᑦᑎᐊᓕᒃᑲᓐᓂᖁᓪᓗᒋᑦ.   
● ᐊᐅᓚᑦᑎᔨᑦ ᐋᖅᑭᒃᓯᖃᑦᑕᓪᓗᐊᖅᑐᑦ ᐱᓇᓱᐊᕈᓯᑕᒫᑦ ᖃᐅᔨᒋᐊᖅᑎᑦᑎᔾᔪᑎᓂᒃ ᐃᖅᑲᓇᐃᔭᖅᑎᓂᒃ 

ᐅᐸᒍᑎᓗᑎᒃ ᐊᔪᕐᓇᙱᑦᑕᕌᖓᑦ, ᐊᑐᕐᓗᑎᒃ ᐅᖃᓘᑎᒃᑯᑦ ᑲᑎᒪᓗᑎᒃ ᐊᒻᒪᓘᓐᓃᑦ ᑕᕐᕆᔭᐅᑎᒃᑯᑦ ᑲᑎᒪᓗᑎᒃ 

ᐊᓯᖏᓐᓂ ᑎᑎᕋᕐᕕᖕᒦᑦᑐᓄᑦ. ᐊᖓᔪᖅᑳᓕᒫᑦ ᐱᓇᓱᐊᕈᓯᑕᖔ ᖃᕆᓴᐅᔭᒃᑯᑦ ᖃᐅᔨᒋᐊᕐᓗᑎᒃ 

ᑲᑎᒪᖃᑎᖃᖃᑦᑕᕆᐊᓖᑦ ᐃᖅᑲᓇᐃᔭᖅᑎᒥᓂᒃ ᐃᓄᑑᓗᑎᒃ. 
● ᐃᓚᒋᔭᐅᓪᓗᓂ ᖃᐅᔨᒋᐊᖃᑦᑕᕐᓂᕐᒧᑦ, ᓄᓇᕗᑦ ᒐᕙᒪᒃᑯᑦ ᐃᓱᒪᒋᔭᖃᖁᔨᔪᑦ ᐅᖃᖃᑎᖃᖅᐸᒡᓗᑎᒡᓗ 

ᐃᓱᒫᓘᑕᐅᔪᑦ ᓴᖅᑭᒐᐃᑉᐸᑕ ᐱᓕᕆᖃᑎᒌᒃᑐᓂᑦ ᐱᔾᔪᑎᒋᓪᓗᒍ ᐊᓯᔾᔨᕈᓐᓇᕐᓂᖓᓄᑦ ᐃᖅᑲᓇᐃᔭᕐᕕᖕᒥ 

ᐋᖅᑭᒃᓯᒪᓂᖓ ᐋᖅᑭᒋᐊᕈᑎᒃᓴᓂᑦ ᕿᓂᖅᐸᒡᓗᑎᒃ ᑐᓴᐅᒪᖃᑦᑕᐅᑎᓂᕐᒧᑦ ᐃᓱᒫᓘᑕᐅᔪᓂᑦ.  
● ᓄᓇᕗᑦ ᒐᕙᒪᒃᑯᑦ ᐊᑐᖁᔨᕗᑦ OneDrive−ᒥᒃ ᑐᓴᖅᑎᑦᑎᕙᒡᓗᑎᒃ ᐋᖅᑭᒃᓱᐃᕙᒡᓗᑎᒡᓗ ᑐᖅᑯᖅᑕᐅᓯᒪᔪᓂᒃ 

ᐃᖅᑲᓇᐃᔭᖅᑎᓄᑦ, ᓲᖃᐃᒻᒪ ᓄᓇᓕᖕᓂ ᐅᓄᖅᑐᓂ ᐊᑐᕈᓐᓇᕐᒪᑕ. Y Drive−ᖑᓂᕋᖅᑕᐅᔪᖅ 

ᐊᑐᖅᑕᐅᔪᓐᓇᑐᐃᓐᓇᖅᐳᖅ ᐊᑕᐅᓯᕐᒥ ᓄᓇᓕᖕᓂ ᑕᐃᒪᐃᒻᒪᑦ ᐃᑲᔫᑎᖃᙱᖦᖢᓂ ᑕᐃᒃᑯᓄᖓ 

ᐊᓯᔾᔨᒋᐊᒐᒃᓴᓄᑦ ᐃᖅᑲᓇᐃᔭᕐᕕᖕᓂ ᐋᖅᑭᒃᑕᐅᓯᒪᔪᓄᑦ.  
● ᐊᐅᓚᑦᑎᓂᖅ ᐅᖓᓯᒃᑐᒥ ᐃᖅᑲᓇᐃᔭᖅᑎᒥᒃ, ᐊᒻᒪ ᐅᖓᓯᒃᑐᒥ ᐃᖅᑲᓇᐃᔭᕐᓂᕐᒥᒃ, ᐱᕕᖃᕆᐊᖃᕐᓇᖅᐳᖅ 

ᓱᖏᐅᑎᓇᓱᒡᓗᓂ ᐊᒻᒪ ᓄᑖᓂᒃ ᐊᔪᕈᓐᓃᖅᓴᖅᐸᓪᓕᐊᓗᓂ. ᓄᓇᕗᑦ ᒐᕙᒪᒃᑯᑦ ᑎᓕᐅᕆᕗᑦ 

ᕿᓄᐃᓵᕈᓐᓇᑦᑎᐊᖁᔨᓪᓗᑎᒃ ᑐᓴᐅᒪᑦᑎᐊᖁᔨᓪᓗᑎᒡᓗ ᓂᕆᐅᒋᔭᐅᔪᓂᒃ ᐊᒻᒪ ᐊᓯᔾᔨᒐᒃᓴᐅᔪᓂᒃ 

ᐱᓕᕆᐊᖑᓂᓕᒫᖓᓂᒃ. 
 
ᓯᓚᑖᓂᙶᖅᑐᑦ ᐱᔾᔪᑎᒃᓴᑦ 

● ᕼᐋᕐᕗᑦ ᐱᓕᕆᐊᖑᔪᓂᑦ ᕿᒥᕐᕈᓂᖅ ᑎᑎᕋᖅᐳᑦ ᓇᓗᓇᐃᔭᖅᓯᒪᔪᓂᒃ ᖃᓄᖅ ᓴᖅᑭᑦᑎᔪᓐᓇᕐᒪᖔᑦ 

ᐃᖅᑲᓇᐃᔭᖅᑎᓂᒃ ᐃᓚᐅᑎᑦᑎᔪᓂᒃ ᐱᓕᒻᒪᒃᓴᒐᒃᓴᑦ ᐸᕐᓇᐅᑎᖓᓂ. ᑖᒃᑯᐊ ᖃᓄᐃᓕᐅᖁᔨᓃᑦ ᕿᒥᕐᕈᔾᔪᑕᐅᕗᑦ 

ᐊᔾᔨᒌᙱᐊᕐᔪᒃᑐᓂᒃ ᑲᒪᒋᔭᒃᓴᖏᓐᓂ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᓪᓗ ᐊᔾᔨᒌᙱᑦᑐᓂᒃ ᐱᔾᔪᑎᖃᖅᖢᑎᒃ 

ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒥ. 
● ᐃᓱᒪᒋᔭᔅᓯᓐᓂ ᑐᓴᖅᑎᑦᑎᕙᒡᓗᓂ ᐃᖅᑲᓇᐃᔭᖅᑎᓄᑦ ᑕᐅᑐᖃᑦᑕᐅᑎᓗᑎᒃ ᑲᑎᒪᓗᑎᒃ ᐃᖢᐊᓗᐊᕋᔭᙱᒻᒪᑦ. 

ᑖᓐᓇ ᑎᑎᕋᖅᓯᒪᓂᖓ ᕼᐋᕐᕗᑦ ᐱᓕᕆᐊᖑᔪᓂᑦ ᕿᒥᕐᕈᓂᖅ ᖃᓄᐃᓕᐅᖁᔨᔪᓂᒃ ᐱᑕᖃᖅᐳᖅ ᐊᐅᓚᑦᑎᔨᓄᑦ 

ᐊᖓᔪᖅᑳᓄᓪᓗ ᐃᑲᔫᑕᐅᓪᓗᓂ ᑲᑎᙵᖃᑦᑕᐅᑏᓐᓇᖁᓪᓗᒋᑦ ᐃᖅᑲᓇᐃᔭᖅᑎᒥᓂᒃ ᐱᕐᔪᐊᓂᓪᓗ 

ᐅᖃᐅᓯᒃᓴᕆᔭᐅᔪᓄᑦ.  
● Oracle ᒐᕙᒪᒃᑯᓐᓂ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᒪᕗᖅ ᑕᓪᓕᒪᓂᒃ ᐱᒻᒪᕆᐅᔪᓂᒃ ᐃᖅᑲᓇᐃᔭᖅᑎᓄᑦ 

ᐊᐅᓚᑦᑎᔨᐅᔪᓄᑦ ᑲᒪᒋᔭᐅᓪᓗᐊᑕᖅᖢᓂ ᐱᕙᓪᓕᐊᓂᖏᓐᓂ ᓴᖅᑭᑦᑐᓂᑦ ᐊᒻᒪᓗ ᐃᓱᒪᒋᔭᒥᓂᒃ 

ᐅᖃᐅᓯᖃᖅᑐᓂᑦ.   
 
 


